
 Que é a Historia?:   
As persoas notamos o paso do tempo porque podemos situar os acontecementos no

pasado, no presente e no futuro.

Entón... a Historia é o conxunto de acontecementos que ocorreron no pasado

e que merece ser recordados.

O pasado é un tempo moi extenso. Para poder estudalo ben non é suficiente

dividilo en segundo, minutos, horas, días ou meses. Necesitamos períodos

de tempo máis longos como o lustro (5 anos), a década (10 anos), o século

(100 anos) e o milenio (1000 anos).

o As fontes históricas e as Idades da     Historia.  

Unha fonte histórica é todo aquilo que nos pode ofrecer algunha información

sobre sucesos do pasado. Estas poden ser de diferentes tipos:

1. As fontes orais son aquelas nas que a información nos

achega  a  través  da  palabra  falada  como  as  lendas,  as

cancións...

2. As fontes escritas son aquelas que nos informan a través

de libros ou outros escritos como as cartas, os xornais, as

revistas, os correos electrónicos…

3. As  fontes  gráficas  son  aquelas  que  nos  presentan  a

información  a  través  das  pinturas,  dos  mapas  e  dos

planos, das fotografías…

4. Os  restos materiais  son sinais  de antigos

edificios, ferramentas, moedas, vestidos, etc.,



Para estudar mellor a historia, os historiadores dividírona en cinco períodos

distintos chamados idades como:

 A Prehistoria, que é o período máis longo. Comezou coa aparición dos

primeiros seres humanos hai máis de dous millóns de anos, e rematou

hai uns 4000 anos coa invención da escritura.

 A Idade Antiga, que é o período comprendido entre a invención da

escritura e a desaparición do Imperio Romano.

 A  Idade  Media,  que  vai  desde  a  caída  do  Imperio  Romano  ata  o

descubrimento de América.

 A Idade Moderna, que é o período que abrangue desde o

descubrimento de América ata o estalido da Revolución Francesa.

 A Idade Contemporánea, que se estende desde a Revolución Francesa

ata os nosos días.



A PREHISTORIA

A prehistoria foi a época na que apareceron as persoas, organizáronse e asumiron

as primeiras costumes humanas.

Esta etapa durou moitos anos e por iso está dividida en TRES PERÍODOS:

- PALEOLÍTICO: vivían en tribos familiares. Xuntos, cazaban animais e recollían os

froitos que encontraban na natureza. Eran nómades, é dicir, non vivían nun mesmo

sitio.

Refuxiábanse  en  covas  naturais  onde  realizaban  pinturas nas  paredes  que  se

coñecen como ARTE RUPESTRE.

Vestíanse com peles e utilizaban utensilios feitos de MADEIRA, PEDRA e ÓSOS.

- NEOLÍTICO:  os seres humanos descubriron que ao plantar e regar as sementes

nacían plantas que lles servían de alimento, e así fixéronse agricultores. Á vez,

aprenderon a criar e a coidar aos animais para non ter que que saír a cazar, e por

iso pasaron a ser gandeiros.

Nesta etapa asentáronse xa nas mesmas zonas sin ter

que  cambiar  de  lugar,  por  iso  pasaron  a  ser



sedentarios.

Inventaron a roda, os tecidos, a cerámica …

- IDADE DOS METAIS:  comezaron a utilizar o  cobre e o  bronce e por último o

ferro. Fundían os metais e fabricaron armas, ferramentas ou adornos.

        A idade dos metais remata coa invención da escritura.

 

Algúns  exemplos  de  arte  prehistórica  en  Galicia  son:  DOLMENS,  CASTROS  e  os

PETROGLIFOS.



A IDADE ANTIGA
Na  Idade Antiga,  comezaron a organizarse en  CIDADES.  Os

seus  habitantes  descubriron  o  invento  co  que  comezou  a

verdadeira Historia: a escritura. 

Nas  cidades  formáronse  as  primeiras  civilizacións.  Unha  civilización  é  un  gran

grupo de persoas cunha cultura común, como os que comparten un idioma ou as súas

costumes. As 3 civilizacións máis importantes nesta eṕoca foron: os exipcios, os gregos

e os romanos.

 Os  exipcios  naceron  á  beira  do  río  Nilo.

Construíron  pirámides  para  os  seus  reis,

chamados  faraóns  e  inventaron  a  escritura  con

signos xeroglíficos.

 Os gregos viviron no Mediterráneo. Deixáronos obras de

artes, belas historias dos seus deuses chamados  mitos, e

os xogos olímpicos!

 Os romanos foron unha civilización moi importante para

a nosa cultura, nos deixaron o abecedario e o latín.



Algunhas obras artísticas máis importantes destas civilizacións foron:

 PIRÁMIDES DE EXIPTO

(EXIPCIOS)

 PARTENÓN DE 

ATENAS (GREGOS)

 COLISEO ROMANO 

(ROMANOS)

